L-ISTILLA TAL-FIDDA MISRUQA
FBETLEHEM FL-1847

U LI SWIET TA’ PRETEST GHALL-GWERRA TAL-KRIMEA

Fil-bazilka tat-Twelid hemm wiehed
mill-aktar tifkiriet qaddisa tad-dinja:
I-Imkien ezatt fejn twieled il-Feddej
Gesll, maghluq, bhala hagra mill-aktar
li tiswa, fl-ghar li jigi sewwasew dak
taht il-presbiterju taghha.

Minn tliet ibwieb tista’ tghaddi
ghall-Ghar Imqaddes: minn tnejn li
jaghtu ghall-presbiterju; mit-tielet, li
hu minn taht l-art, jinfed ghall-ghe-
rien jew kappelli ta’ S. Guzepp u ta’
I-Innocenti. Dan it-tielet wiehed kien
gie miftuh, fis-seklu XV, mill-Patrijiet
Frangiskani, li kienu xtaqu jkollhom
moghdija u dhul dirett li jaghti mill-
Kunvent taghhom ghall-Ghar tat-
Twelid.

Fil-Ghar hemm zewg imkejjen mif-
rudin: l-Imkien fejn twieled il-Bambin
Gestt u l-maxtura tal-gebel, miksija
bl-irham, fejn Marija meddet lill-Bin.
ha, u li quddiemu hemm altar i jfak-
kar l-adorazzjoni tas-Slaten Magi.

F’dak 1-Ghar Imqaddes dak li
l-aktar jolqot I-ghajnejn taz-zawwaj
devot hi l-istilla kbira mqeghda sew-
wasew fejn twieled Gesti. Hi stilla tal-
fidda, imsammra mal-qiegh ta’ l-art
fl-irham, ta’ qies ta’ 56 centimetru,
b’kitba bl-ilsien latin, u li tghid: ‘‘Hic
de Virgine Maria Jesus Christus natus
est — 17177 (‘“Hawn, mix-Xbejba
Marija twieled Kristu Gesu — 1717"").
I-istilla 1i hemm il-lum geghda fl-istess
imkien 1i kienu ohrajn ta’ qabilha u
li kienu bhala minn zmien is-Salibijin
’il quddiem

Zgur, it-tieba u l-imhabba tal-In-
sara ma setghux juru ahjar l-Imkien
fejn twieled Gesu izjed minn stilla
prezzjuza. Mhux jewwilla l-istess Gestt

kien imgharraf qabel ma twieled bi
stilla 1i timbet minn Gakobb? U mhux
stilla  wkoll mexxiet lill-Magi mill-
boghod tax-Xerq ghal fuq in-nieqa li
fiha twieled? U hekk kien jixraq
l-istilla wkoll tibga’ tfakkar u turi
I-Imkien fejn twieled Gesu.

L-ahhar zewg stilel, dik ta’ 1717 u
dik 1i hemm il-lum, ma’ tul iz-Zmini-
jlet, fittxew jew dejjem jinqdew bihom
il-Griegi Ortodossi biex jaslu jtajru
kull ghelm bil-latin mis-Santwarji
Qaddisa ta’ 1-Art Imqaddsa. Ghal-
hekk b’din il-kitba taghna hawnhekk
nifhmu li naghtu il-grajjiet li minnhom
ghaddiet din l-ahhar stilla, u b’hekk,
fl-istess hin, inpaxxu x-xewqa ta’
dawk il-qarrejja taghna li mhux darba
u tnejn stagsewna fuq din il-bi¢éa
storja ta’ l-istilla bil-kitba latina fejn
twieled il-Feddej taghna divin.

* %* *

L-Istilla 1i naraw il-lum fuq dak il-
Imkien Imqgaddes iggib id-data 1717,
li ma tagbilx mad-data ta’ meta kie-
net giet mahduma: din kienet giet
mahduma u mgeghda hemm fl-1853;
imma tqeghdet hemm — xbieha fidili
— minnflok dik ta’ 1717, li kienet
insterqet minn lokha fl-1847.

Dawk 1i serquha kienu 1-Griegi
Ortodossi, Xizmati¢i. U din hi haga
zgura 1i tidher mill-ewwel: dawn
fl-1757 kienu wettqu hafna minn dan
is-sura ta’ serq bit-tkecc¢ija tal-Patri-
jiet Frangiskani mill-Qabar tal-Ma-
donna mill-proprjeta esklusiva tal-
Qabar ta’ Kristu u tal-Ghar tat-Twe-
lid. Ighidu t-Taljani: “‘L’appetito vien
mangiando’’; u hekk gara hawn. Da-
zgur! Ma kinetx haga sabiha ghali-

hom, anzi kienet haga ta’ ghajb li
tara fuq il-lok tat-Twelid ta’ Kristu
“‘Stilla b’kitba latina’’ mqeghda hemm
mill-Patrijiet Frangiskani fl-1717 f'dak
I-Imkien Imqaddes li hu proprjeta
esklusiva taghhom.

Qatghuha, ghalhekk, li bid-dnewwa
ghandhom itajru ghal dejjem dik il-
kitba li turi bi¢-car il-proprjeta latina.
U ghal dan taw is-salt kemm-il darba:
fl-1842 u, mill-gdid, fl-1845, qalghu
minnha xi msiemer tal-fidda li bihom
kienet imwahhla ma’ l-art, imbaghad
fl-ahharnett, fil-31 ta’ Ottubru ta’
1-1847, gew misruga u msiemer u stilla
wkoll. Ma’ dawn insterqu wkoll hwej-
jeg ohra hafna gheziez u ta’ kbir siwi,
bhal ma huma z-zewg kwadri tal-Mu-
rillu, li kienu zina tal-Ghar Imqaddes,
li haduhom fil-monasterju ta’ San
Saba, li hu fid-dezert ta’ Guda, 15-il
kilometru boghod minn Gerusalemm.
Ta’ dan, fost l-ohrajn, ghandna xhieda
1-P. Cassini minn Pernaldu, li f'dak
iz-zmien kien f’Gerusalemm, u dan
ighid: “Kien fil-ghaxija tal-31 ta’
Ottubru, fil-Vgili tal-Qaddisin kollha,
li .... (il-Griegi) inqdew b’dik I-ok-
kazjoni biex inehhu dik I-Istilla . . .,
haduha bhala trijonf fil-monasterju
ta’ San Saba’. U din ix-xhieda giet
imseddqa mill-gurnalista lhudi T.F.
Meysels, ftit qabel 1-1949, waqt zjara
li hu nnifsu kien ghamel f’dak il-
monasterju, gqal: ‘‘Rajt b’ghajnejja
dik I-Istilla mkebba fil-karti’’,

* * *

et

Hu x’inhu, is-serq ta’ dik I-Istilla
gajjem plejtu kbir u ndahlu fih mo-
naki, patrijiet, nies diplomatki u l-aw-
toritajiet tat-Torok. Il-Griegi — H
huma nfushom 1i serqu I-Istilla —
giebu ruhhom kif drawwiethom: riedu
jidhru bhala vittma. Marru ghand il-
Gvernatur ta’ Gerusalemm, Mustafa
Zarif, u xlew lil-Latini bis-serq ta’
l.Istilla ‘“‘taghhom!”’ Kitbu wkoll

ittra 1i biha talbu lill-Konslu Generali
tar-Russja  f'Bejrut, sabiex  jiehu
hsiebhom hu u jharishom.

L-Ithieb Frangiskani, mghejjunin
biss mill-Konslu Fran¢iz ta’ Gerusa-
lemm u mill-Ambaxxatur Fran¢iz
ukoll f’Kostantinopli, talbu biss li
“minnflok l-Istilla l-misruqa, issir u
titgieghed ohra ta’ l-istess kobor, ta’
l-istess gies u bl-istess kitba latina’’.
Din it-talba tal-Frangiskani, giet mil-
qugha mill-Awtoritajiet tat-Turkija,
meta dawn raw li ghalxejn ma sewa
it-tfittxijiet biex jinsabu l-hatjin tas-
serq ta’ l-Istilla. Ghalhekk, fis-sena
1852, is-sultan Abd El-Magid amar
b’kitba: ‘‘Li tinghamel kopja ezatta
ta’ I-Istilla misruga u tkun imgeghda
minnflok I-ohra”’.

F’Kostantinopli, biex jidher uffi¢-
jalment ghall-Kustodja ta’ 1-Art Im-
qaddsa quddiem is-‘‘Sublime Porta’
kien hemm il-Patri Guzeppi Llaurado,
u dan gie mgabbad biex jaghmel i
“tinhadem Stilla fuq l-istess mudell
ta’ dik li kienet insterget’’. Ix-xoghol
gie mahdum mis-Sur Gakbu Ander-
lich, u 1-piz tal-fidda hu ta’ 496 drak-
ma: swiet b’kollox 3,300 pjastra torka.
Il-prezz shieh gie mhallas mill-Kus-
todja ta’ 1-Art Imqaddsa, madankollu,
is-sultan ried igis u juri li din 1-Istilla
1-Gdida hi bhala rigal moghti minnu:
““Tifkira solenni min-naha taghna lin-
nazzjon nisranija’’.

* * *

U fl-ahharnett wasal il-hin 1i 1-Istilla
l-gdida titqieghed f’dak l-istess imkien
fejn kienet dik il-misruqa fl-1847. U
hawn l-ahjar haga tkun li nhallu lill-
Kronista tal-Kunvent ta’ Betlehem
ighidilna hu kif tassew kienu graw il-
hwejjeg. Dan ighid hekk:

“Fit-22 ta’ Dicembru 1852, ghal
habta tas-saghtejn fuq nofs inhar,
waslu f'Betlehem il-Paxa ta” Gerusa-
lemm, il-Kummissarju Alif Bey, minn-

flok is-Sultan ta’ Kostantinopli, il-
Kadi, ma’ ohrajn tad-Divan ta’ Geru-
salemm u, ftit wara, il-Konslu Fran¢iz
Paul-Emile Botta, ma’ personal tal-
Kancillerija tieghu. Dawn, wara I
hadu l-kafé u xorb u helu fis-salun
tal-kunvent frangiskan, ilkoll flimkien
telqu ghall-Ghar tat-Twelid; u hemm,
bil-qieghda fuq id-divan imhejji gabel
mill-Frangiskani b’amar tieghu stess,
il-Paxa ta’ Gerusalemm amar li jissej-
hu wkoll il-Griegi, li dawn imma ma
gewx u naghalqu fil-Kunvent tagh-
hom. L-Armeni wkoll, wara li giemu
u mxew bix-xama’ mixghula f’idej-
hom lil Paxa u lis-Sinjuri l-ohra sas-
Santwarju, regghu lura u ma dehrux
izjed. Wara li graw dawn il-hwejjeg,
il-Paxa fetah sorra ssigillata, 1i go
fiha kien hemm I-Istilla li kien gaghal
tintaghmel il-Kummissarju taghna
f’Kostantinopli, P. Guzepp Llaurado,
li gamet aktar minn 3,000 piastra, jew
150 ‘‘columnados’’ (flus spanjoli). Il
Paxa kien gieb mieghu minn Gerusa-
lemm il-haddiem id-deheb, ragel kat-
tolku latin, imma minghajr ma kien
qallu ghalfejn giebu, u ghalhekk,
dan ma giebx mieghu l-ghodda meh-
tiega ghal dak ix-xoghol. B’hekk
I-Istilla giet imsammra b’imsiemer
tal-hadid — b’rashom irbattuta b’er-
batax-il mun:ta tal-fidda — u b’imsie-
mer tal-fidda zghar 1i kellu dak il-had-
diem il-fidda, gew imsammra wkoll
l-imriezaq (ir-raggi) taghha. Meh-
lusa dil-haga, wara li hadu kafe, helu
u xorb iehor, telqu lura lejn Gerusa-
lemm, minghajr ma hallew la ebda
firman jew xhieda legali tal-haga’’.
Hu x’inhu, wara hekk tahbit, thas-
sib, tfixkil u ghoti ta’ flus biex titqan-
qal taghmel dmirha I-gustizzja tal-
gvern tat-Turkija, I-Irhieb Frangis-
kani, Missjunarji ta’ 1-Art Imqaddsa,
qalghu dak 1i xtaqu. B’dagshekk
izda, tahsbux li qatghu qalbhom il-

Kien jidhrilhom ghajb kbir ghalihom
ihallu oggett b’kitba bhal dik li juri
hekk bi¢-car il-jeddijiet tal-latini fuq
l-Imkien tat-Twelid ta’ Gestu, u li
jfakkar bla heda dik is-serqa minnhom
mitmuma fl-1757!

Ghalhekk huma, il-Griegi, fl-4 ta’
Jannar 1864 regghu taw salt iehor
biex itajru l-Istilla minn dak l-imkien
u ghaldagsxejn ma waslux ghal hsieb
taghhom, hekk 1i kellu jindahal il-
Paxa ta’ Gerusalemm biex iqieghed
il-haga f’lokha u jgaghal titwahhal
mill-gdid 1-Istilla ma’ l-art. Hames
snin wara, bil-lejl fid-19 ta’ Mejju
1869, tliet irgiel imhallsin mill-Griegi,
ghal ftit ma waslux fil-hsieb taghhom,
1i kieku ma kienx Religjuz Frangiskan
li, imhasseb minn xi tahbit mhux tas-
soltu gej mill-Ghar tat-Twelid, u dlonk
ta l-allarm: dawk it-tliet irgiel kienu
ga qalghu zewg raggi tal-Istilla.
Fl-istess sena, fit-2 ta’ Novembru, 20
ruh dahlu fis-Santwarju u halfu 1
jtajru 1-Istilla, izda sabu l-ghassiesa,
li zammewhom. Fl-14 ta’ Gunju 1908,
wiehed zawwari russu, tajjar mill-
Istilla zewgt imsiemer, u Xi sena wara
xi msiemer ukoll gew imtajra u mis-
ruga. Biss fis-snin 1949 u 1950, wara
hafna tahbit u talb tal-Patrijiet Fran.
giskani, 1-Awtoritajiet tal-Gurdanja
ssodaw l-imsiemer u ziedu dawk i
kienu gew negsin, waqt li kienu hemm
il-Gvernatur ta’ Betlehem, uffi¢jali
ohra tal-Gvern ta’ Amman, u wkoll

rapprezentanti tal-Komunitajiet tal-
Latini, tal-Griegi u tal-Armeni.
* * *

Mhux darba u tnejn intqal u nkiteb
li “‘l-ghibien ta’ l-Istilla fl-184%" kien
DAK 1i minhabba fih saret il-gwerra
tal-Krimea; izda, jkun ahjar 1i wiehed
ighid, dak biss kien okkazjoni jew
pretest biex imbdiet il-gwerra.

Ir-Russja, i sa minn 30 sena qabel,



kienet tfittex 1i tikseb indhil fl-Imperu
Tork, fl-affari tas-serq ta’ I-Istilla rat
Okkazjoni floka biex tista’ twettaq il-
holma taghha: ““li tikseb li jkollha
I-harsien (protettorat) fuq it-12-il mil-
jun ‘‘Ortodossi’’ mxerrdin ma’ I-Im-
peru Tork’’. Ghal dan ir-Russjdf
ghamlet minn kollox u rasset kemm
setghet lis-“‘Sublimi Porta’’ sabiex is-
Santwarji Imqaddsa misruqin lil-La.
tini Kattolki fl-1757 jibgghu f’idejn il-
Griegi ortodossi jew xizmatiki; anzi
rat kif ghamlet biex ixxejjen ix-xogh-
lijiet tal-Kummissjoni li kienet tistudja
l-punt guridiku tal-kwistjoni tal-Im-
kejjen Imqaddsa: kummissjoni, li
mill-istudji li kienet ga ghamlet, kienet
dehret ga favur il-Patrijiet Misunarji
Frangiskani.

Fl-1852, ir-Russja qalghet min-
ghand is-Sultan ‘‘firman’’ 1i jwettaq
is-serqa Griega ta’ bla misthija ta’

 1-1757, waqt li nzamm fis-sahha tieghu

dak l-ingust ‘‘status quo’’, li ghadu
jsehh sal-lum. Mhux xebghan b’dan
kollu iz-Zar, fi Frar tal-1853, baghat
ghand is-Sultan ambaxxata mill-aqwa,
immexxija mill-Pincep Menschikoff,
biex titlob lis-Sultan, fuq kollox,
‘‘l-gharfien tal-jedd tal-harsien ta’
I-ortodossi kollha fl-Imperu Tork’.
Is-Sultan, mghejjun minn Franza u
mill-Ingilterra, ¢ahad ghal kollox it-
talba tar-Russja u, fit-22 ta’ Mejju,
Menschikoff halla Kostantinopli, wara
li kiser ir-relazzjonijiet diplomatiki
mat-Turkija.

Il-grajjiet, imbaghad, imxew b’gha-
gla kbira: fit-3 ta’ Lulju r-Russja

dahlet fil-prin¢ipati tal-Moldavja u
1-Valakja; u fis-16 ta’ Novembru li
skwadra torka giet imxejna fil-Bahar
I-Iswed; f’Jannar tal-1854, indahlu
Franza u l-Ingilterra bl-igfna taghhom
ighinu lit-Turkija, u l-gwerra hadet
qaghditha fil-Krimea. Ukoll 1i stat tal-
Pjemonti ha sehem fil-gwerra jghin
lit-Turkija. Sentejn wara, ir-Russja
tat ruhha b’mirbuha, u fil-Kungress
ta’ Parigi, bit-trattat tat-30 ta’ Marzu
1856, saret il-paci.

* * *

Hu ta’ min jifhem: dak il-Kungress
ta’ Parigi seta’ jiswa ta’ vera okkazjoni
f’'waqta biex tinhall dik l-antika, hekk
imsejha “KWISTJONI TAL-IMKE]-
JEN jew SANTWAR]JI IMQADDSA”’,
billi jintradda lill-Kattoliki dawk il-
jeddijiet, 1i 1-Kattoliki kellhom qabel
is-sena 1757. Izda l-potenzi tal-Punent
(oc¢identali) jew m’gharfux, jew ma
riedux jinqdew bir-rebha i kellhom
fuq ir-Russi biex jiksbu dak kollu li
kien, skond il-haqq, mixtieq u meh-
tieg u b’hekk biss hasbu ghal dak li
huwa politku, waqt 1i ftit u xejn hasbu
f’dak 1i hu ta’ interess religjuz.

Minn dik it-telga tal-potenzi tal-
Punent fil-kwistjonijiet religjuzi, 1l
grat f’'dik l-okkazjoni hekk flokha,
jew li ftit jew xejn taw kaz taghha, hi
gejja l-iktar il-qaghda kerha u mfix-
kla, 1i biha llum il-Kustodja ta’ 1-Art
Imqgaddsa tahkem u tmexxi l-ewlenin
Santwarji tal-Palestina.

